
tar produtos da zona. Axiña entrará tamén en funciona-
mento o Albergue de Poulo, que potenciará as infraes-
truturas ao servizo dos peregrinos.

AS FEIRAS 

No campo galego as feiras foron sempre o principal 
punto de reunión social e económica da veciñanza. A 
vila de Ordes acolle a principal da comarca. Celébra-
se todos os mércores e conta coa presenza habitual de 
máis de 150 postos ambulantes. Os homes e mulleres 
que se achegan ata ela aproveitan para facer as súas 
compras, para tomar o café e incluso quedar a xantar 
nos establecementos do casco urbano.

Na localidade do Mesón do Vento, en Ardemil, ten lu-
gar o coñecido como Feirón da Adina, que se celebra 
os terceiros domingos de mes e onde se poden mercar 
produtos da zona.

EXPOORDES E FESTA DO CHAMPIÑÓN

A última fin de semana de cada mes de abril, Ordes 
móstralle a toda Galicia o seu poderío económico. As 
rúas da vila acollen unha feira multisectorial na que as 
empresas privadas e o sector público da comarca en-
sinan os novos proxectos nos que están a traballar. A 
multitudinaria cita, complétase o domingo desa mesma 
fin de semana coa Festa do Champiñón, a principal 
cita gastronómica do ano. Nos meses de marzo tamén 
se celebra no Mesón do Vento a Degustación do La-
cón con Grelos.

MUSEO DO TRAXE JUANJO LIÑARES

Ordes conta coa que os expertos consideran a mellor 
colección de traxes rexionais de España. O bailarín e 
investigador Juanjo Liñares dooulle este patrimonio á 
súa localidade natal. Dende 2010 está aberto na capital 
municipal o museo que leva o seu nome e no que se 
pode visitar esta extraordinaria colección composta por 
preto de 300 pezas. No mesmo recinto tamén está o 
Museo Xoxardo, dedicado ao finado artista local Leo-
nardo Recouso.

zada a carón do casco urbano ordense, converteuse no 
lugar preferido da veciñanza para as horas de lecer. Ás 
beiras do río atopamos sendeiros, parques e constru-
cións etnográficas. 

Máis agrestes e solitarios son os encoros de Vilagudín 
e San Cosmade. Unha boa oportunidade para unha tar-
de de pesca ou para contemplar as aves que se ache-
gan ata estas dúas masas de auga.

PARADA DE MESA E MANTEL

Ordes ten sona de ser terra de bo comer. Neste con-
cello encravado entre as comarcas urbanas da Coruña 
e Santiago, sempre houbo unha cociña sinxela,  onde 
o produto local, de primeira calidade, era a verdadeira 
estrela.

O cocido galego (cos extraordinarios grelos que se dan 
na zona), a caza, a pesca, as carnes de vacún, os produ-
tos das hortas...ou incluso os  espléndidos queixos de 
tetilla (dos que xa ten escrito o propio Álvaro Cunquei-
ro). Outros, como é o caso do Queique de Ordes (ins-
pirado nos cakes ingleses) ou o do champiñón, pasaron 
a seren parte da tradición culinaria local por adopción. 
Ao longo do concello hai ducias de establecementos 
onde comprobar o dito de que Ordes é terra de bo co-
mer: dende restaurantes con mantel de liño ata as máis 
modestas tascas populares.

O CAMIÑO INGLÉS

Polo concello de Ordes pasa un bo treito do chamado 
Camiño Inglés, a ruta histórica elixida polos peregri-
nos británicos e do norte de Europa que desembarca-
ban nos portos da Coruña e Ferrol camiño de Santiago 
de Compostela. É esta hoxe unha magnífica alternati-
va para os camiñantes que buscan natureza, historia e 
tranquilidade e tamén lugares onde aloxarse e degus-

na parroquia de Poulo. Nun inmoble desa localidade 
hai unha inscrición que deixa testemuña que alí durmiu 
o todopoderoso rei Felipe II en 1554, cando ía camiño 
das illas británicas para casar con María I de Inglaterra.

No chamado Mesón de Deus, unha casa do século XVIII 
hoxe reconvertida en restaurante, foi detido o famoso 
liberal Díaz Porlier en 1815, un dos estandartes en Espa-
ña da loita contra o poder absolutista.

Outra pequena xoia atopámola no centro da vila. A es-
casos metros da Alameda está a estatua do sacerdote e 
xornalista ordense Vicente Carnota. O busto en bronce, 
inaugurado en 1925, é obra dun dos máis grandes es-
cultores galegos de todos os tempos: Francisco Asorey. 
Cómpre pararse a ver a abraiante expresividade que lo-
gra neste traballo o artista pontevedrés.

Outro exemplo recente de arquitectura civil é a da anti-
ga estación de Ordes - A Pontraga. O inmoble cons-
truído en 1943, é obra de Cortázar de Urruzola, un dos 
máis destacados arquitectos vascos do seu tempo. É 
un lugar no que deleitarse observando o caserón e o 
espazo natural que o rodea.

NATUREZA PARA RECOÑECERSE

Ademais de ser o máis extenso, Ordes é o municipio da 
comarca que conta co maior número de habitantes. Iso 
non é impedimento para que o concello presuma de 
espazos naturais. Todo o contrario. Hainos moi conco-
rridos, como é o caso do Paseo Fluvial Ramiro Recou-
so. Inaugurado en 2009, esta ampla zona verde empra-

PATRIMONIO

Con 157 quilómetros cadrados, Ordes é o municipio 
máis extenso da comarca á que lle dá nome e tamén 
o que conta co maior casco urbano.

Estas terras, que noutrora pertenceron ao Condado 
de Trastámara, engloban as parroquias de Ardemil, 
Barbeiros, Beán, Buscás, Leira, Lesta, Mecurín, Or-
des, Parada, Pereira, Poulo, Montaos e Vilarmaior. 

Relixioso

Ao longo das trece freguesías atopamos un rico patri-
monio relixioso en forma de igrexas, capelas, crucei-
ros e casas reitorais. Parada obrigada para os aman-
tes da arte sacra é a igrexa de San Paio de Buscás, 
de orixe románica, aínda que reformada notablemen-
te nos séculos XVIII e XIX. Tamén merece unha visita 
a igrexa da capital municipal: Santa María de Ordes. 
O templo, incardinado entre inmobles urbanos, sufriu 
continuas reformas, a máis significativa en 1864.

Civil

Especialmente destacado é o patrimonio civil do mu-
nicipio. É bo comezar polos dous mellores exemplos 
de construción nobiliaria: o Pazo de Bidueiro, na pa-
rroquia de Ordes, e o Pazo de Codeseda, en Leira. 

Pero a riqueza patrimonial vai moito máis alá. A his-
toria con maiúsculas está escrita no lugar da Calle, 

CONTRAPORTADA

moito que ver

ARTE URBANA

Resulta cando menos curioso que unha vila de alma 
rural como é o caso de Ordes se convertese no gran 
referente da arte urbana en Galicia. Dende hai anos 
diferentes artistas locais e foráneos traballan na re-
cuperación de espazos degradados por medio da 
pintura. O mellor escaparate é sen dúbida o Festival 
Internacional Desordes Creativas, que reúne cada 
ano a artistas chegados de todo o mundo para plas-
mar a súa obra nas fachadas da vila. Con ducias de 
murais, Ordes é un grande museo a ceo aberto.

OCIO

Durante anos, o casco urbano foi un dos centros de 
diversión nocturna de referencia na provincia da Co-
ruña. Os costumes de lecer variaron notablemente 
e aquela “movida” que atraía cada fin de semana 
a milleiros de mozos e mozas, deu paso a un lecer 
menos masificado e máis tranquilo. Mais o ocio or-
dense non se reduce, nin moito menos a noite. O 
deporte e a actividade cultural son dous reclamos 
dentro da programación habitual do concello.

O NOSO
TERRITORIO
A Comarca de Ordes é unha comarca natural 
formado por sete concellos (Cerceda, Frades, 
Ordes, Oroso, Tordoia e Trazo) con identidade 
propia e sentimento comarcal moi definido.

Cerceda

Tordoia
Ordes Mesía

Frades

Oroso
Trazo

Somos unha entidade sen fin de lucro, integrada por 
un conxunto representativo das institucións e dos 
axentes económicos da Comarca de Ordes.

A Asociación nace no ano 2001 coa finalidade de 
xestionar iniciativas e programas de Desenvolvemen-
to Rural, sendo seleccionada para a xestión da Inicia-
tiva Comunitaria Leader + e como entidade colabo-
radora de AGADER na xestión do Programa Leader 
2007-2013. Actualmente xestionamos, como entida-
de colaboradora de AGADER, a medida LEADER do 
PDR de Galicia 20014-2020 na Comarca de Ordes.

A Asociación de Desenvolvemento “Comarca de Or-
des” está integrada por un número ilimitado de so-
cios, que deberán ser entidades de carácter público 
ou privado, con implantación local representativas 
dos colectivos existentes no territorio debendo ter 
tamén un carácter equilibrado e representativo no 
plano territorial. Non poderán formar parte da aso-
ciación as persoas físicas e as sociedades mercantís, 
excepto as seguintes entidades de economía social: 
cooperativas, sociedades agrarias de transformación 
e sociedades laborais. Rexerá o principio de portas 
abertas, de xeito que se garanta permanentemente 
a incorporación de asociados e se potencia o equili-
brio territorial mediante a representación que apor-
ten os asociados.

A participación dos socios do sector público e re-
presentantes políticos nos órganos de dirección da 
Asociación será inferior, en todo caso ó 50% da por-
centaxe de votos dos devanditos órganos.

